 2016 ОНЫ УРГАЦЫН УРЬДЧИЛСАН БАЛАНС, 

ХУРААЛТЫН ЯВЦЫН  ТАЛААРХИ ТОВЧ ТАНИЛЦУУЛГА 
2016. 09.08
Нэг. Ургацын урьдчилсан балансын талаар 

2016 онд улсын хэмжээгээр 377.2 мянган га-д үр тариа, үүнээс 355.3 мянган га-д улаанбуудай, 14.5 мянган га-д төмс, 8.2 мянган га-д хүнсний ногоо, 63.8 мянган га-д тосны ургамал, 28.0 мянган га-д тэжээлийн ургамал, 4.2 мянган га-д эмийн ургамал, нийтдээ 495.9 мянган га-д тариалалт хийсэн.
Ургацын урьдчилсан балансаар 501.0 мянган тонн үр тариа, үүнээс 482.1 мянган тонн буудай, 174.7 мянган тонн төмс, 117.5 мянган тонн хүнсний ногоо, 32.5 мянган тонн тосны ургамал, 43.4 мянган тонн малын тэжээлийн ургамал тус тус хураан авахаар тогтоогдсон. 
Байгаль, цаг уурын давагдашгүй хүчин зүйл, гангийн улмаас 20.1 мянган га талбай ургац алдаж, болц дутуу байснаас 1.2 мянган га талбай тэжээлд шилжсэнээр  нийтдээ 21.3 мянган га талбайн ургац балансад тусгагдаагүй болно. 
Ургацын урьдчилсан балансаар нийтдээ 482.1 мянган тонн буудай үтрэм дээр бууж, цэвэр жингээр 462.1 мянган тонн буудай зарцуулагдах төлөвтэй байна. 

Үүнээс 2017 оны тариалалтад зориулан 45.6 мянган тонн үр, улсын үрийн нөөцөд 7.5 мянган тонн, тэжээлд 22.8 мянган тонн, спиртийн үйлдвэрт 10.3 мянган тонныг тус тус зарцуулснаар гурил үйлдвэрлэлд нийтдээ 375.7 мянган тонн буюу дотоодын хэрэгцээгээ хангах хэмжээний буудай нийлүүлэгдэх урьдчилсан төлөв гарсан болно. 

Аж ахуйн нэгж, иргэд урьдчилсан байдлаар 335.6 мянган га-д чанар сайтай уринш боловсруулж бэлтгэсний 96.9 мянган га талбайг нь дэвшилтэд технологиор  боловсруулсан байна. 

Ургац хураалтад ажиллах техникийн бэлэн байдал 93 хувьтай байгаа бөгөөд хураалтад 1076  комбайн, 502 ангилан хадагч, 477 төмс, хүнсний ногоо хураагч 517, үтрэмийн техник, тоног төхөөрөмж ажиллаж цаг агаар тааламжтай байвал ургац хураалтын ажлыг 25-30 хоногт гүйцэтгэх техникийн боломжтой байна. 

Энэ жилийн хувьд Сэлэнгэ, Төв, Дархан-Уул, Орхон, Булган, Хөвсгөл, Архангай аймгуудад зуншлага харьцангуй сайн байсан нь ургацад эерэгээр нөлөөлж нэгжээс 13.0-17.6 цн ургац хураан авах боломж бүрдсэн бөгөөд цаг агаарын төлөв байдалтай уялдуулан 9 дүгээр сарын 10-наас ургац хураалтын ажил жигдрэх төлөвтэй байна.

Харин Хэнтий, Дорнод, Сүхбаатар аймгууд гантай байсны улмаас ургац алдаж нэгжээс 5.2- 6.5 цн ургац авахаар урьдчилсан баланс гарсан бөгөөд ургацын болц хожуу, намхан сийрэг, хур бороо ихтэй байгаагийн улмаас  хураалтын ажил 9 дүгээр сарын 15 хүрч эхлэхээр байна. 
Ургац хураалтын ажил 9 дүгээр сарын 04-нөөс эхлэж  өнөөдрийн байдлаар нийтдээ 8.2 мянган га-гаас 11.9 мянган тонн үр тариа, 1.4 мянган га-гаас 14.8 мянган тонн төмс, 723 га-гаас 9.3 мянган тонн хүнсний ногоо, 975 га-гаас 3.6 мянган тонн тэжээлийн ургамал, 20 га-гаас 40 тонн тосны ургамал тус тус хураан аваад байна.   (Хураасан талбайн хэмжээг хүснэгтээр үзүүлэв.)
	
	                                 УРГАЦ ХУРААЛТЫН МЭДЭЭ   /09.06-ний байдлаар/

	Д/Д
	Таримлын төрөл
	Хураах талбай         (га)
	Хураасан талбай           (га)
	Хувь
	Нэгжийн ургац        (цн)

	Нийт ургац 

(тн)


	1
	Үр тариа
	355917
	8278
	2.3
	14.4
	11899

	2
	Төмс
	14546
	1423
	9.8
	104.6
	14889

	3
	Хүнсний ногоо
	8179,3
	723
	8.9
	128.6
	3907

	4
	Тэжээл
	29236
	975
	3.3
	31.9
	3623

	5
	Тосны ургамал
	54729
	-
	-
	-
	-


Хоёр. Зохион байгуулж хэрэгжүүлсэн ажлын талаар 
Ургац хураалтын ажлыг эрчимжүүлэхээр дараахь арга хэмжээг авч хэрэгжилтийг зохион байгуулж байна. Үүнд:

- Улсын ургацын комиссын хурлыг 2016 оны 08 дугаар сарын 22-ны өдөр хуралдуулж Улсын ургацын комиссын албан даалгаврыг батлан гаргалаа. Албан даалгаврын хүрээнд ургац хураалт, хадлан тэжээл бэлтгэлийн  ажлыг шуурхай зохион байгуулах, шатахуун, цахилгаан, тээвэр, эрчим хүчээр тасралтгүй,  найдвартай хангах, ургац тээвэрлэлтэд саатал гаргахгүй байх зохион байгуулалтын арга хэмжээ авах, элеватор, зоорь, агуулах, үтрэмийн цэвэрлэгээ ариутгалыг чанартай хийж дуусган, бүтээгдэхүүний хадгалалтад хяналт тавьж ажиллах, Улаанбаатар хотод төмс, хүнсний ногоо, жимс, жимсгэнэ худалдан борлуулах нэгдсэн арга хэмжээ авах, оюутан,  залуучууд, цэргийн алба хаагчдыг ургацын ажилд уриалж өргөнөөр оролцуулах  зэрэг ажлуудыг зохион байгуулж байна.
-  Ургац хураалтын ажилтай холбогдуулан тариалангийн салбарт үйл ажиллагаа явуулж буй Төрийн бус байгууллага, болон гурил үйлдвэрлэгчид, салбарын эрдэмтэд, тариаланчдын  төлөөлөлтэй ажлын уулзалт зохион байгуулж харилцан санал солилцон тулгамдсан асуудлуудыг шийдвэрлэхээр ажиллаж байна. 
- Ургац хураалтад шаардагдах 6.0 мянган тонн шатахууныг Тариалан эрхлэлтийг дэмжих сангаар дамжуулан 50 хувийн урьдчилгаатай зээлээр олгох шийдвэрийг гаргаж, улмаар  шатахуун импортлогч “НИК”, “Магнай трейд”, “Сод Монгол” компаниудыг сонгон  шалгаруулж  шатахууны үнэ, хангамж, нийлүүлэлтийг тогтвортой хэвийн явуулах асуудлыг тусгасан гэрээ байгуулан хамтран ажилласнаар  шатахуун олголтыг эхлүүлэв. 
-   Ургацын борлуулалтыг дэмжих зорилгоор Арилжааны банкнаас хүүгийн хөнгөлөлттэй 60.0 тэрбум төгрөгийн зээлийн эх үүсвэр гаргуулахаар холбогдох байгууллагуудтай хамтран  ажиллаж байна.
-   Тариалан эрхлэлтийг дэмжих сангийн  авлагад 39.0 мянган тонн хүнсний улаанбуудай, 5.0 мянган тонн үрийн улаанбуудай хүлээн авахаар бэлтгэлийг хангаад байна. 

-  Ургац тээвэрт ашиглагдах зам гүүрэнд гарсан эвдрэл гэмтлийг шалгаж тогтоох, шаардагдах хөрөнгийг шийдвэрлүүлж зам засварын ажлыг яаралтай эхлүүлэх арга хэмжээг Зам, тээврийн хөгжлийн яамтай хамтран хэрэгжүүлж,  эхний ээлжинд  Шаамараас Түшиг сум хүртэлх зам засварт 100.0 сая төгрөг шийдвэрлүүлж,  улмаар Булган аймгийн Тэшиг сумын Эгийн голын салаа урсгалын туслах гүүрийн засвар, Сэлэнгэ аймгийн Хүдэр сумын Хазайн даваа чиглэлийн зам засварын ажлыг эхлүүлээд байна. 

-  Ургац хураалтын ажилд жил бүр 1000 гаруй цэргийн алба хаагчид, 2500 оюутан залуучууд байгууллага хоорондын гэрээгээр оролцож ирсэн бөгөөд энэ жилийн хувьд энэхүү уламжлалт ажлыг эрчимжүүлэх зорилгоор тус яамнаас уриалга гаргаж, хэвлэл мэдээллийн хэрэгслэлээр олон нийтэд хүргэн сурталчилж байгаагийн зэрэгцээ Батлан хамгаалах, Хөдөлмөр, нийгмийн хамгаалал, Боловсрол, соёл, шинжлэх ухаан, спортын сайдуудын  шийдвэр гаргуулахаар ажиллаж байна. Өнөөдрийн байдлаар тус яаман дээр 955 цэргийн алба хаагч, 1715 оюутан авах захиалга ирээд байна.  
Гурав. Ургац хураалтын ажилтай холбогдуулан яаралтай шийдвэрлүүлэх тулгамдсан асуудлын талаар


1. Буудайн борлуулалтыг түргэтгэх зорилгоор энэ намрын ургацаас 150.0 мянган тонн хүнсний улаанбуудайг улс худалдан авч нөөц бүрдүүлэх, түүнд шаардагдах 84.0 тэрбум төгрөгийн эх үүсвэрийг шийдвэрлүүлэх,


2. Шинэ ургацаас хүнсний улаанбуудай худалдан авахаар аж ахуйн нэгжүүдтэй гэрээ байгуулан ажиллаж байгаа гурилын үйлдвэрүүдэд арилжааны зээл олгуулах, зээлийн эх үүсвэрийг бүрдүүлэх,


3. Буудайн үйлдвэрлэлийг дэмжих зорилгоор төрөөс олгож ирсэн мөнгөн урамшууллын хэмжээг өмнөх жилийнхээс бууруулахгүйгээр 2017 оны төсөвт тусгагдсан 16.0 тэрбум төгрөгөөр нь батлуулах.

....оОо...
